
BOSHLANGʻICH SINF MATEMATIKA DARSLARIDA ARIFMETIK 

AMALLARNI QOʻLLASHDA TA’LIM TEXNOLOGIYALARIDAN 

FOYDALANISH METODIKASI 
F. M. Qosimov, BuxDU dotsenti 

M. F. Ibrohimova, BuxDU magistranti 

  

Annotatsiya. Bu tezisda boshlangʻich sinf matematika darslarini online tashkil qilishda ta’lim 

texnogiyalardan foydalanish haqida ma’lumot keltirilgan hamda turli xil oʻyinlardan online 

foydalanish haqida koʻrsatmalar berilgan. 

Annotation. This thesis provides information on the use of educational technologies in the 

organization of online mathematics lessons in primary school, as well as instructions on the use of 

various games online. 

Аннотация. Этот тезис предоставляется в использовании технологий в создании 

классов математики стартового класса в Интернете и инструкциям показывать в 

Интернете использование различных игри. 

образование. 

 

Hozirgi kunda boshlangʻich sinf oʻquvchilari uchun matematika darslarini tashkil 

qilganda oʻquvchilarning fanga qiziqishini orttirish muhim sanaladi. Koronavirus 

infeksiyasi tufayli joriy qilingan karantin sababli dars berish jarayonida koʻplab 

muammolar kelib chiqmoqda. Bu ayniqsa, arifmetik amallarni oʻrgatish bilan bogʻliq 

holda oʻqituvchilarga ma’lum qiyinchiliklar tugʻdirmoqda. Bunday sharoitda, bazi 

oʻquvchilar uyidagi insonlarning sogʻligini inobatga olinib, darsga online qatnashib 

kelmoqda. Oʻquvchilar uchun online maktab loyihasining oʻzi darslikni oʻzlashtirishi 

uchun yetarli emas. Ular qoʻshimcha topshiriqlarni bajarishlari kerak. Ammo ular 

jamoada oʻqimayotganliklari sababli oʻqishga qiziqishi kamayadi. Aynan shunday 

paytda matematika oʻqitish jarayonida ta’lim texnologiyalaridan foydalanish muhim 

sanaladi. Savol tugʻiladi? Qanday texnologiyalar samarali va qanday qilib online 

qoʻllash mumkin?  

"Charxpalak" metodi. "Charxpalak" texnologiyasidan oʻquv mashgʻulotlarining 

barcha turlarida, dars boshi va oxirida, biror boʻlim tugatilganidan keyin, oʻtilgan 

mavzularni oʻzlashtirganlik darajasini baholashda, takrorlash, mustahkamlash, oraliq va 

yakuniy nazoratlarni oʻtkazishda foydalanish mumkin. Mashgʻulotlarni yakka va guruh 

shaklida tashkil etsa boʻladi. Qolaversa, oʻz ichiga ogʻzaki va yozma ish shakllarini 

qamragan holda turli mazmun va xarakterga ega mavzularni oʻrganishda ham asqotadi. 

Ta’limiy oʻyin: “Boʻlakdan butun”. 

Har bir guruhga boʻlaklangan mashina va koʻylak detallari tarqoq holda doskada 

beriladi. Oʻquvchilar oʻqituvchi tomonidan berilgan misollarni yechib, oʻz detallarini 

topib butun modelni yaratishlari kerak. Tez va aniq harakatlangan guruh oʻz modelini 

toʻliq xatosiz butun detallarini toʻplasa gʻolib hisoblanadi. 

 Quyidagi topshiriqdagi boshqotirma boʻyicha soat sirti 

quyidagicha boʻlinganda har bir boʻlakdagi sonlar yigʻindisi bir xil, 

ya`ni 13 ga teng boʻladi: 

Bu boshqotirma yechimini topishni oʻyin shaklida tashkil etish 

mumkin. Buning uchun oʻquvchilar 3 guruhga boʻlinib, har bir guruh 

oʻquvchilari oq qogʻozga soat chizib, uning sirtini 6 boʻlakka 

boʻladilar va sonlar yigʻindisi bir xilligi topiladi. Sardorlar oʻz 

ishlarini doskada namoyish etib, nechta oʻquvchi toʻgʻri bajarganligini aytadilar. Bu 

oʻyin «Kim tez topadi?» deb nomlanib, birinchi bajargan guruh ragʻbatlantiriladi. 

1-sinf oʻquvchilari uchun bunday paytda matematik online oʻyinlar tashkil qilish 

maqul. Masalan, kompyuter texnologiyasidan foydalanib oʻyin dasturlarini tuzish va 

ularni telegram tarmogʻi orqali oʻquvchilar jamoasiga oʻynash yaxshi natija beradi. 1-

sinf oʻquvchilari uchun quyidagi koʻrinishdagi topshiriqlarni berish muhim sanaladi: 

Intensive arifmetika oʻyini. 20+35; 35+32; 43+12; 4+8; bunday koʻrinishdagi 

topshiriqlarni bajarish uchun oʻquvchilarga 30 soniya vaqt beriladi. Javob toʻgʻri berilsa 

oʻyin davom etaveradi. Bu oʻyin orqali oʻquvchilarning matematik tezkorligi oshib 

boradi. 

Matematik musoboqa oʻyini. Bu oʻyinda oʻtilgan darslarga oid topshiriqlardan 

tuzilgan savollar beriladi. Musoboqa telegram tarmogʻida ma’lum bir vaqtda tashkil 

qilinadi. Oʻyin gʻolibi kunning matematika qiroli hisoblanadi. Oʻyin boshlanadigan 

vaqtda oʻqituvchi matematik topshiriqlarni telegram guruhiga tashlaydi. Oʻquvchilar esa 

topshiriqlarni bajarib, oʻqituvchining telegram tarmogʻiga tashlaydi. 1-boʻlib 

topshiriqlarni toʻgʻri bajargan oʻquvchi gʻolib sanaladi. Barcha oʻyin ishtirokchilari 

oʻyin yakunlangandan soʻng toʻgʻri javoblar va arifmetik misollarni yechish 

texnologiyasi telegram guruhiga tashlanib e’lon qilinadi. Gʻolib ham e’lon qilinadi va 

kunning matematika qiroli hisoblanadi.  

1-Topshiriq. Misollarni yeching. 

1) 3400+1200           2)8900-7500 

3) (510-160)+(350-130)       4)(480+500)_(630-170) 

2-topshiriq. Ifodani qiymatini toping: a)18:6+45:3-5*(91-89) b)64:8+9:9-63:7 

3-topshiriq. Doʻkonda 1200 ta non keltirildi. Tushgacha olib kelingan 3 marta kam, 

tushdan keyin qolgan non sotildi. Tushdan keyin qancha non sotildi? 

Berilgan topshiriqlar oʻquvchilar jamoasiga tashlanadi. Barcha javoblar qabul 

qilingandan keyin, oʻqituvchi misollarning yechish metodikasini toʻgʻri javoblarni 

telegram guruhida ma’lum qiladi.  

Hozirda boshlangʻich sinflarda ta’lim 

texnologiyalaridan foydalanishning imkoniyati 

kengayib bormoqda. 1-sinf oʻquvchilari uchun 

misolni “Klaster” usulida yechish namunasini 

koʻrsatish, oʻquvchilarning bilim saviyasini 

yanada oshiradi. Masalan, 11 – 6 =  

1 8  4 

“Toʻgʻrisini top oʻyini”. Bu oʻyinga koʻra 

oʻquvchilar misolni yechib toʻgʻri javobni topib, 

toʻgʻri chiziqqa qarata chiziq tortishlari kerak 

boʻladi. Bu oʻyinni arifmetik amallarning barcha 

turini oʻrganishda qoʻllash yaxshi samara beradi. 

“Keyingisini top” oʻyini. Bu oʻyinning sharti 

shundan iboratki 1-yechilgan misolning javobi bilan 

boshlanuvchi misolni yechishi kerak. Oʻyin shu 

qoida orqali misollar tugaguniga qadar davom etadi. 

Bu oʻyinni tuzishda oʻqituvchi oldindan tayyorgarlik 

koʻradi. Taqdimot slaydi yoki oldindan tayyorlab 

kelingan material orqali oʻyinga start beriladi. 

Masalan: 

 15-7= 24-6= 8+16= 18:2=  9*4= 

Oʻquvchi 1-misolni yechadi 15-7=8; 8 bilan boshlanuvchi misolni yechadi 

8+16=24 oʻyin shu tarzda davom etadi. Oʻyin oxirida birinchi boʻlib toʻgʻri bajargan 

oʻquvchi gʻolib sanaladi. 

Boshlangʻich sinf matematika darslarida oʻyin mazmunidagi misollardan 

foydalanish oʻquvchini fanga qiziqishini yanada orttiradi. Oʻz ustida ishlash 

koʻnikmalarini shakllantiradi.  

Annotatsiya. Ushbu maqolada ona tili darslarida pedagogik texnologiyalarning qoʻllanilishi, 

ahamiyati yoritilgan.  

Kalit soʻzlar. axborot, texnologiya, pedagogik texnologiya, texnik vosita, didaktik vosita, 

pedagogik mahorat, axborotli vosita. 

Annotation. This article describes the importance of the use of pedagogical technologies in the 

teaching of mother tongue. 

Аннотация. В статье обсуждается важность использования педагогических 

технологий на уроках родного языка. 

